
Сайдыкум айылдык Кеңешинин VIII чакырылышынын  кезектеги 
XXII  сессиясынын
№1-Токтому
08.12.2023-жыл                                                                           Кызыл-Ай айылы
                                                          Сайдыкум айыл Өкмөтүнүн 
                                                            2023-жылдагы 9 ай ичиндеги 
                                                                  аткарылган жумуштары жөнүндө

Сайдыкум айылдык Кеңешинин VIII чакырылышынын  кезектеги  
XXII  сессиясы, Сайдыкум айыл өкмөтүнүн  2023-жылдагы 9 ай ичиндеги  аткарылган жумуштарын угуп жана талкуулап,

ТОКТОМ КЫЛАТ:

1. Сайдыкум айыл өкмөтүнүн  2023-жылдагы 9 ай ичиндеги  аткарылган жумуштары  боюнча канаттандыраарлык деп табылсын.




                Сайдыкум айылдык Кеңештин төрагасы:                      Э.И.Досов.

Сайдыкум айылдык Кеңешинин VIII чакырылышынын кезектеги 
XXII сессиясынын

№2-Токтому
“08” декабрь 2023-жыл                                             			Кызыл-Ай айылы

Сайдыкум айыл өкмөтүнүн бюджетине кошумча түшкөн толуктоолорду киргизүү жөнүндө
	
Сайдыкум айыл өкмөтүнүн ФЭБнүн башчысы К.Абдыкадыровдун билдирүүсүн угуп жана талкуулап, 2023-жылдын бекитилген бюджетине республикалык бюджеттен келген 1013,9 миң сом акча каражатын бекитүү жөнүндө  Сайдыкум айылдык Кеңешинин VIII чакырылышынын кезектеги XXII сессиясы,

ТОКТОМ КЫЛАТ:

1. Сайдыкум айыл өкмөтүнүн 2023-жылдын бекитилген бюджетине республикалык бюджеттен келген 1013,9 миң сом акча каражаты киреше бөлүмүнө киргизилсин.

2. Республикалык бюджеттен келген 1013,9  миң сом акча каражаты, коомдук муктаждыктардын алдын алуу үчүн 1-тиркемеге ылайык каржыланып, аткаруу жагы Сайдыкум айыл өкмөтүнүн башчысы Т.Р.Жолдошовко милдеттендирилсин. 

3. Сайдыкум айыл өкмөтүнүн 2023-жылдын бекитилген бюджетине республикалык бюджеттен келип түшкөн  1013,9 миң сом акча каражатын аткарыла турган жумуштарга  беренелер аркылуу бөлүп, аткаруу жагы Сайдыкум айыл өкмөтүнүн ФЭБнүн башчысы К.Абдыкадыровко тапшырылсын.

4. Токтомдун аткарылышын көзөмөлгө алуу жагы Сайдыкум айылдык Кеңешинин бюджет боюнча туруктуу комиссиясына жүктөлсүн.


Сайдыкум айылдык Кеңешинин төрагасы				Э.И.Досов
										
												                                                       
	                                                                                              Тиркеме 1


                                                                                 “БЕКИТЕМИН”
							Сайдыкум айылдык Кеңешинин 
                                                                  төрагасы_________Э.Досов

Сайдыкум айылдык Кеңешинин VIII чакырылышынын кезектеги
XXII сессиясынын №___ токтому 2023-жыл 8-декабрь
Сайдыкум айыл өкмөтүнүн 2023-жылдын бюджетине толуктоолорду киргизүү жөнүндө жергиликтүү коомчулуктун ой пикирлери, сунуштары изилденип, жергиликтүү кеңештин депутаттары жана айыл өкмөтүнүн айыл башчылары менен биргеликте мектеп, балдар бакчаларда жана айылдарда жолугушуулардын жыйынтыгынын негизинде такталган муктаждыктары.

	№
	Чыгымдоонун аталышы
	Чыгымдоонун суммасы
	Квартал

	1
	Дамба аренда матор инструмент, суу ташуу, шагал ташуу
	60000
	IV

	2
	Дүкүр экотехинспекция штраф
	23000
	IV

	3
	Монипулятор
	17000
	IV

	4
	освешение
	32000
	IV

	5
	Тойчубек-Чек трансформатор установка
	40000
	IV

	6
	Келечек балдар бакчасы штраф
	13000
	IV

	7
	Прочий
	53900
	IV

	8
	Шагал Труба Турпак-Корогон мини футбол
	30000
	IV

	9
	Контора 2-корпус краскалоого
	30000
	IV

	10
	Труба Кызыл-Ай ул.Манас
	18000
	IV

	11
	Ж.Асанов Кызыл-Ай тынчтык клубу
	20000
	IV

	12
	Аркалык Аманов кочосу зым
	50000
	IV

	13
	Чон-Курулуш жаны кочого столбага зым
	52000
	IV

	29
	К.Осмонов кочосуно шагал
	60000
	IV

	30
	ГСВ Кызыл-Ай
	30000
	IV

	14
	Котельный суу насос Ромашка
	10000
	IV

	15
	Вентилятор котельный, араба насос
	25000
	IV

	16
	Ромашка доп.работа
	100000
	IV

	17
	Ж.Асанов котельный трубасы
	40000
	IV

	18
	Генератор
	310000
	IV

	
	Жалпысы
	1013900

Сайдыкум айылдык Кеңешинин VIII чакырылышынын кезектеги 
XXII сессиясынын
                                                                                    №3-Токтому
“08” декабрь 2023-жыл                                             			Кызыл-Ай айылы

Сайдыкум айыл өкмөтүнүн бюджетине кошумча түшкөн толуктоолорду киргизүү жөнүндө
	
Сайдыкум айыл өкмөтүнүн ФЭБнүн башчысы К.Абдыкадыровдун билдирүүсүн угуп жана талкуулап, 2023-жылдын бекитилген бюджетине          11-айдын жыйынтыгы менен пландан ашыкча аткарылган салык жыйым түрү боюнча киреше-чыгаша бөлүмүнө өзгөртүүлөрдү киргизүү жөнүндө  Сайдыкум айылдык Кеңешинин VIII чакырылышынын кезектеги XXII сессиясы,

ТОКТОМ КЫЛАТ;

1. Сайдыкум айыл өкмөтүнүн 2023-жылдын бекитилген бюджетинин пландан ашыкча аткарылган салык жыйым түрү боюнча киреше бөлүмүнүн IV кварталына 563,0 миң сомго 1-тиркемеге ылайык бекитилсин.

2. Сайдыкум айыл өкмөтүнүн 2023-жылдын бекитилген бюджетинин салык жыйым түрү боюнча киреше бөлүмүнүн IV кварталынан жер казынасын пайдалануу укугуна лицензияны кармоо учун акыдан 258,0 миң сомго      2-тиркемеге ылайык кыскартылсын.

3. Сайдыкум айыл өкмөтүнүн 2023-жылдын бекитилген бюджетине ашыкча аткарылган кошумча  пландан жана кемитилген пландан келип чыккан сумманы тактап, үнөмдөлгөн беренелер аркылуу бөлүп, аткаруу жагы Сайдыкум айыл өкмөтүнүн ФЭБнүн башчысы К.Абдыкадыровко тапшырылсын.

4. Токтомдун аткарылышын көзөмөлгө алуу жагы Сайдыкум айылдык Кеңешинин бюджет боюнча туруктуу комиссиясына жүктөлсүн.


Сайдыкум айылдык Кеңешинин төрагасы				Э.И.Досов
Тиркеме 1

“БЕКИТЕМИН”
						Сайдыкум айылдык Кеңешинин 
төрагасы_________Э.Досов

Сайдыкум айылдык Кеңешинин VIII чакырылышынын кезектеги
XXII сессиясынын №__ токтому 2023-жыл 8-декабрь

2023-жылдын бекитилген бюджетинин пландан ашыкча аткарылган салык жыйым түрү боюнча киреше бөлүмүнүн IV кварталына көбөйтүү жөнүндө.
	К №
	Киреше классификациясы
	Кирешелердин аталышы
	Суммасы

	1
	11312200
	Жеке жактардын транспорт каражаттарына салык
	200000

	2
	11321100
	Короо жанындагы жер участокторун пайдалануу үчүн салык
	40000

	3
	11321300
	Калктуу конуштардын жерлерине жана айыл чарба багытында болбогон жерлерди пайдалануу үчүн жер салыгы
	110000

	4
	14152200
	Жайыт ижарасы үчүн салык
	60000

	5
	31412110
	Айыл чарбасына жараксыз жерлерди сатуу
	153000

	
	
	Жалпысы
	563000














Тиркеме 2

“БЕКИТЕМИН”
						Сайдыкум айылдык Кеңешинин 
төрагасы_________Э.Досов

Сайдыкум айылдык Кеңешинин VIII чакырылышынын кезектеги
XXII сессиясынын №__ токтому 2023-жыл 8-декабрь

2023-жылдын бекитилген бюджетинин 11-айдын жыйынтыгы менен  салык жыйым түрү боюнча киреше бөлүмүн IV кварталынан азайтуу боюнча.

	К №
	Киреше классификациясы
	Кирешелердин аталышы
	Суммасы

	1
	14151200
	Жер казынасын пайдалануу укугуна лицензияны кармоо учун акы
	258000

	
	
	Жалпы суммасы
	258000

Сайдыкум айылдык Кеңешинин VIII чакырылышынын  кезектеги
XXII  сессиясынын
№4-Токтому
08.12.2023-жыл                                                                                                         Кызыл-Ай айылы
                                                  Сайдыкум айыл аймагынын 
                                                               муниципалдык менчик бош жаткан жерлерин 
                                                               натыйжалдуу башкаруу жөнүндө
Сайдыкум айыл аймагынын муниципалдык жерлерин активдүү башкаруу жана практикадан жер мыйзамдарынын бузулушун четтетүү, айылдын экономикалык өнүгүүсүнө көмөктөшүү жана айылдын экономикасына жеке инвестицияларды тартууда, жерге укукту берүүдө, пландын башкы максаттарына жетүүдө, олуттуу жаңжалдарды жаратпастан, мүмкүн болушунча көбүрөөк пайда алуу максатында, Сайдыкум айыл аймагынын борборунда жайгашкан, Кызыл-Ай айылындагы С.Досов көчөсүндөгү  31,50 кв.м муниципалдык менчиктеги жер жөнүндө Сайдыкум айылдык Кеңеши,
ТОКТОМ КЫЛАТ:

1. Сайдыкум айыл аймагынын муниципалдык менчик жерлерин натыйжалуу башкарууну жогорулатуу жана муниципалдык жерлерди башкарууда ачык айкындуулукту жана жоопкерчиликти күчөтүү максатында, Сайдыкум айыл аймагынын борборунда жайгашкан   Кызыл-Ай айылындагы С.Досов көчөсүндөгү  31,50 кв.м  жер  тилкеси  2023-жылы  18-январь 
№2 токтому менен берилген жерге курулган курулуштун жер аянтын Сайдыкум айыл өкмөтүнүн муниципалдык менчик рээстрине каттоого алынсын

2. Сайдыкум айыл аймагынын борборунда жайгашкан Кызыл-Ай айылындагы С.Досов көчөсүндөгү 31,50 кв.м жер тилкеси 2003-жылы 18-январь №2 токтому менен берилген жерге курулган курулуштун жер аянтына “Кадастр” мамлекеттик мекемесинин Базар-Коргон филиалынан Сайдыкум айыл өкмөтүнүн муниципалдык менчигине жер участогун мөөнөтсүз (көрсөтүлбөгөн мөөнөттөн) пайдалануу укугу жөнүндө мамлекеттик акт берүү жагы суралсын.

3. [bookmark: _GoBack]Сайдыкум айыл аймагынын Кызыл-Ай айылындагы С.Досов көчөсүндөгү 31,50 кв.м жер тилкесинде курулган курулуштун менчик ээсине Муниципалдык менчикте турган жер участокторуна менчик же ижара укугун берүүнүн тартиби жана шарттары тартиби жөнүндөгү жобонун 4 бөлүгүнүн а-г пунктуна ылайык иш жүргүзүлсүн.

4. Токтомдун аткарылышы Сайдыкум айыл өкмөтүнүн башчысына милдеттендирилсин.

5. Ушул токтомдун аткарылышын көзөмөлдөө жагы айылдык кеңештин агрардык маселелер боюнча туруктуу комиссиясына тапшырылсын.



Сайдыкум айылдык Кеңештин төрагасы:                                                   Э.И.Досов.

Сайдыкум айылдык Кеңешинин VIII чакырылышынын  кезектеги
XXII  сессиясынын
№5-Токтому
08.12.2023-жыл                                                                                                              Кызыл-Ай айылы
                                                               Сайдыкум айыл өкмөтүнүн башчысы
                                                               Т.Р.Жолдошовдун билдирүүсү жана 
                                                               Базар-Коргон шаардык вице мэри 
                                                               Т.Исаевдин катышуусу менен

Кыргыз Республикасынын 27-беренесинин 1-пунктуна, Базар-Коргон шаардык мэриясынын 2023-жылдын 15-июлундагы №01-17/625 сандуу жазган катындагы, Базар-Коргон шаарынын калктуу конуштарынын инфраструктурасын өнүктүрүү максатында, Базар-Коргон шаар мэриясынын алдында түзүлгөн “Базар-Коргон суу каналы” муниципалдык ишканасына Европалык реконструкция жана өнүктүрүү банкы (ЕБР) тарабынан даярдалган проект боюнча акча каражаты ажыратылууда. Даярдалган долбоор боюнча сыркынды сууларды тазалап, кайра сугат суу катары пайдаланууга куруулуучу объект үчүн 5,0 га жер аянтын  ижарага мөөнөтү көрсөтүлбөгөн мөөнөткө берүү маселесин, Сайдыкум айыл өкмөтүнүн башчысы Т.Р.Жолдошовдун жана Базар-Коргон шаардык вице мэри Т.Исаевдин билдирүүлөрүн угуп жана талкуулап, Сайдыкум айылдык Кеңешинин  VIII чакырылышынын   кезектеги  XXII   сессиясы 

ТОКТОМ КЫЛАТ:

1. Сайдыкум айыл аймагынын жер эсебинде болгон Чоң-Курулуш айылында жайгашкан №222 контурдагы жер аянтынан айтылган сыркынды сууларды кайра тазалап, чыгаруучу объектисин курууга 5,0 (беш) га жер тилкесин мөөнөтү көрсөтүлбөгөн мөөнөткө  иштетүүгө ижарага ажыратылып берилсин.

2. Келишим түзүү мезгилде, сөзсүз түрдө, экологиялык тазалык жагын, келечекте      Тойчубек-Чек, Кызыл-Ай, Жаш-Ленин, Аркалык, Чоң-Курулуш айылдарынын сыркынды суулары бекер улануу кызыкчылыктарын жана жер боюнча мезгилиндеги инфиляцияны эске алуу менен ижара акысы түзүлсүн.
	
3. Чоң-Курулуш айылындагы №222 контурда жайгашкан 5,0 га жер аянтына мөөнөтү көрсөтүлбөгөн мөөнөткө пайдаланууга мамлекеттик акт даярдап берүү жагы Кыргыз Республикасынын Өкмөтүнө караштуу жер ресурстары кызматынын Базар-Коргон филиалына сунушталсын.
4. Токтомду аткаруу жагы, Сайдыкум айыл өкмөтүнүн башчысы Т.Р.Жолдошовго милдеттендирилсин.

5. Токтомдун аткарылышын көзөмөлдөө жагы, Сайдыкум айылдык Кеңешинин өнөр-жай, курулуш, транспорт, агрардык жана азык-түлүк   боюнча туруктуу комиссиясына тапшырылсын.


Сайдыкум айылдык Кеңештин төрагасы:                        Э.И.Досов.

Сайдыкум айылдык Кеңешинин VIII чакырылышынын  кезектеги
XXII  сессиясынын
№6-Токтому
08.12.2023-жыл                                                                                                                                           Кызыл-Ай айылы
Сайдыкум айыл өкмөтүнүн Айыл чарба жерлеринин мамлекеттик фондунун жерлери             Базар-Коргон райондук агрардык өнүктүрүү башкармалыгы тарабынан конкурс аркылуу ижарага берилген айыл чарба жерлери жөнүндө
Кыргыз Республикасынын Өкмөтүнүн 2021-жылдын 17-декабрындагы кабыл алынган “Айыл чарба кооперативдерин, үрөөнчүлүк жана асыл тукум чарбаларын өнүктүрүү жөнүндө” №309 токтомунун негизинде, Сайдыкум айыл өкмөтүнүн айыл чарба жерлеринин мамлекеттик фондунун жерлерин          Базар-Коргон райондук агрардык өнүктүрүү башкармалыгынын ижарага берүү комиссиясы тарабынан айыл чарба кооперативдерине конкурс аркылуу берилген жерлери боюнча, Сайдыкум айылдык Кеңешинин  VIII чакырылышынын   кезектеги XXII   сессиясы,

ТОКТОМ КЫЛАТ:

1. Сайдыкум айыл өкмөтүнүн айыл чарба жерлеринин мамлекеттик фондунун жерлеринин кыртышты бонитировкалоо менен жерлердин сапаттык абалын аныктоо багытындагы тиешелүү жумуштарды алып баруу жагы Сайдыкум  айыл өкмөтүнүн башчысы Т.Р.Жолдошовго жүктөлсүн.

2. Сайдыкум айыл өкмөтүнүн  айыл чарба жерлеринин мамлекеттик фондунун жерлеринин нарктык баасы (ченемдик баа) натуралдык жана нарктык көрсөткүчтөрдүн тутумунун жардамы аркылуу ижара акыны белгилөө үчүн Түштүк аймактык топурак-агрохимиялык станциясына айыл чарба кооперативдери ижарага алган жер аянттарынын асылдуулугу боюнча жердин топурагынын балл бонитенин аныктап, тактап берүү боюнча тактама алуу жагы Сайдыкум айыл өкмөтүнүн башчысы Т.Р.Жолдошовго милдеттендирилсин. 

3. Сайдыкум айыл өкмөтүнүн аймагындагы айыл чарба кооперативдери жана ижарага алган жогорудагы Сайдыкум айыл өкмөтүнүн айыл чарба жерлеринин абалы боюнча тактама, маалымат даярдоо, СПАлардын башчыларына милдеттендирилсин, Сайдыкум айыл өкмөтүнүн жер адиси жана айыл башчылары айыл чарба жерлеринин азыркы абалы боюнча жеринде барып акт даярдоо жагы мидеттендирилсин.

4. Сайдыкум айыл өкмөтүнүн айыл чарба жерлеринин мамлекеттик фондунун жерлеринин Түштүк аймактык топурак-агрохимиялык станциясынан жер аянттарынын асылдуулугу боюнча, жердин топурагынын балл бонитенин тактамасынын негизинде, СПАлардын башчыларынын тактама маалыматы жана Сайдыкум айыл өкмөтүнүн жер адиси жана айыл башчылардын актысынын негизинде, ижара акыларын аныктап алуу үчүн,   Базар-Коргон райондук агрардык өнүктүрүү башкармалыгы менен макулдашууга жиберилсин.

5. Токтомдун аткаруу жагы Сайдыкум айыл өкмөтүнүн башчысы Т.Р.Жолдошовго милдеттендирилсин.
	
6. Токтомдун аткарылышын көзөмөлдөө жагы, Сайдыкум айылдык Кеңешинин өнөр-жай, курулуш, транспорт, агрардык жана азык-түлүк   боюнча туруктуу комиссиясына тапшырылсын.



Сайдыкум айылдык Кеңештин төрагасы:                                  Э.И.Досов.

